სსიპ  - ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის  საზოგადოებრივი ჯანდაცვის სახელმწიფო პროგრამების და რეგიონული მართვის  დეპარტამენტის  დებულება
მუხლი 1. ზოგადი დებულებები
1.ეს დებულება განსაზღვრავს  სსიპ  - ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის  საზოგადოებრივი ჯანდაცვის სახელმწიფო პროგრამების და რეგიონული მართვის  დეპარტამენტის (შემდგომში – დეპარტამენტი) სამართლებრივ სტატუსს, სტრუქტურას, უფლებამოსილებას, ანგარიშვალდებულებას და აწესრიგებს დეპარტამენტის საქმიანობასთან დაკავშირებულ სხვა საკითხებს.
2.დეპარტამენტი არის სსიპ  - ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის   (შემდგომში - ცენტრი) სტრუქტურული ქვედანაყოფი. 
3. დეპარტამენტი თავის საქმიანობაში ხელმძღვანელობს  საქართველოს კონსტიტუციით, საერთაშორისო ხელშეკრულებებით, საქართველოს კანონებით, საქართველოს პრეზიდენტის, საქართველოს მთავრობისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის (შემდგომში – მინისტრი) სამართლებრივი აქტებით, ცენტრის დებულებით, წინამდებარე დებულებით და სხვა საკანონმდებლო და კანონქვემდებარე ნორმატიული აქტებით.
4. დეპარტამენტი ანგარიშვალდებულია ცენტრის გენერალური დირექტორისა და კურატორი მოადგილის წინაშე, რომლებიც ახორციელებენ მასზე სამსახურებრივ ზედამხედველობას კანონმდებლობით დადგენილი წესით. 
მუხლი 2. დეპარტამენტის მიზნები და ამოცანები
1.დეპარტამენტის მიზნები და ამოცანებია:

ა) ცენტრის მიერ განსახორციელებელი საზოგადოებრივი ჯანდაცვის სახელმწიფო პროგრამების (შემდგომში-სახელმწიფო პროგრამების) ადმინისტრირების უზრუნველყოფა საკუთარი კომპეტენციების ფარგლებში ცენტრის სხვა სტრუქტურულ ერთეულებთან  თანამშრომლობით და კოორდინაციით, 
ბ) ანალიზი, ანგარიშგება, მონიტორინგი და პროგრამების გაუმჯობესებაზე ზრუნვა თემატურ დეპარტამენტებთან და სამსახურებთან მჭირდრო თანამშრომლობით და კოორდინაციით; 
გ) სახელმწიფო პროგრამების დიზაინის,  შინაარსის ბიუჯეტების პროექტებისა   სახელმწიფო პროგრამებში შესატანი ცვლიებების შემუშავებაში მონაწილეობის მიღება კომპეტენციის ფარგლებში; 

დ) სახელმწიფო პროგრამების განსახორციელებლად სახელმწიფო შესყიდვების პროცედურებში მონაწილეობის მიღება კომპეტენციის ფარგლებში;

ე)  სახელმწიფო პროგრამების ფარგლებში გაწეული მომსახურების თაობაზე საანგარიშგებო დოკუმენტაციის წარმოდგენის, დამუშავების (ინსპექტირების), ანაზღაურების თაობაზე გადაწყვეტილების მისაღებად ცენტრის ხელმძვანელობისთვის წინადადებების მომზადება, ანგარიშგებასთან დაკავშირებული საქმიანობის უზრუნველყოფა და მონიტორინგი,  ცენტრის შესაბამისი სამსახურებთან ერთობლივად ან აღნიშნული სამსახურების რეკომენდაციების და დასკვნების გათვალისწინებით;
ვ) სახელმწიფო შესყიდვების განხორციელებისას  კომპეტენციის ფარგლებში შესყიდული მატერიალური ფასეულობების (მასალა, საქონელი და სხვა) ინსპექტირების პროცესში მონაწილეობა;
ზ) სახელმწიფო პროგრამების ფარგლებში ეპიდემიოლოგიური საქმიანობის კოორდინაცია და მართვა, ცენტრის გადამდებ დაავადებათა დეპარტამენთან აქტიური თანამშრომლობით; კერძოდ:
· სავალდებულო აღრიცხვას დაქვემდებარებული დაავადებების ეპიდკვლევების ხელშეწყობა;
· ეპიდსაწინააღმდეგო ღონისძიებების განხორციელების ორგანიზების უზრუნველყოფა;
· განსაკუთრებით საშიში და მათთან გათანაბრებული ინფექციების კერებში ეპიზოოტოლოგიური, ენტომოლოგიური და ეპიდემიოლოგიური კვლევების ადგილებზე განხორციელების ორგანიზება;
· საზჯანდაცვის მუნიციპალური ცენტრებიდან სახელმწიფო პროგრამების მიმდინარეობა/შესრულების შესახებ წარმოდგენილი ინფორმაციის/ანგარიშების ხარისხის პირველადი შეფასება და მონიტორინგის უზრუნველყოფა;
· იმუნოპროფილაქტიკის დაგეგმვის ორგანიზაცია რეგიონულ დონეზე, ლოჯისტიკური უზრუნველყოფა და განხორციელების ზედამხედველობა (მონიტორინგი და შეფასება); 
· ეპიდემიოლოგიური, ჰიგიენური და სანიტარიული ნორმებისა და სტანდარტების შემუშავებაში მონაწილეობა;
თ) ცხოვრების ჯანსაღი წესის ორგანიზება და განხორციელების ხელშეწყობა,  ცენტრის არაგადამდებ დეპარტამენტთან მჭიდრო თანამშრომლობით; 
ი) სამედიცინო სტატისტიკის წარმოების ხელშეწყობა - სამედიცინო სტატისტიკური ინფორმაციის შეგროვება, წარმოების ხარისხის ვიზუალური ანალიზი და სტატისტიკის დეპარტამენტისათვის მიწოდების ორგანიზება;

კ) ლაბორატორიული საქმიანობის განხორციელება  რიჩარდ ლუგარის სახელობის საზოგადოებრივი ჯანმრთელობის ცენტრთან თანამშრომლობით, მისი პირდაპირი სუპერვიზიისა და მითითებების შესაბამისად, რომელიც მოიცავს: 

· მაღალტექნოლოგიური ლაბორატორიული კვლევების წარმოებას;

· განსაკუთრებით საშიში და მასთან გათანაბრებული ინფექციების  ლაბორატორიული დიაგნოსტიკა – ბაქტერიოლოგიური, სეროლოგიური, მოლეკულური.  ლაბორატორიების   ორგანიზების და ფუნქციონირების ხელშეწყობას; 

· განსაკუთრებით საშიშ ინფექციებთან დაკავშირებულილაბორატორიული კვლევებისა და ლაბორატორიების ბიოლოგიური უსაფრთხოების უზრუნველყოფას; 

· საერთაშორისო სამეცნიერო პროექტების ფარგლებში ლაბორატორიული კვლევების ჩატარებას, შესაბამისი სტატიებისა  და კვლევების შედეგების პუბლიკაციას;
· სემინარების,  კონფერენციების,  სამუშაო შეხვედრების, ტრენინგების ორგანიზებას;
· სპეციალური ოპერაციული პროცედურების შემუშავებასა და დანერგვას;

· ლაბორატორიული კვლევების სტანდარტების შემუშავებასა და განფასებას;

· შესყიდვებისა და ლოჯისტიკური ღონისძიებების დაგეგმვასა და განხორციელებაში მონაწილეობას;
ლ) საზოგადოებრივი ჯანდაცვის მუნიციპალური ცენტრებისათვის  სახელმძღვანელო/ მეთოდური რეკომენდაციების მომზადებაში მონაწილეობა და ადგილებამდე დაყვანის ორგანიზება; 
მ) სახელმწიფო პროგრამებით გათვალისწინებული ღონისძიებების ადგილებზე  განხორციელების ორგანიზება და ხელშეწყობა;
ნ)  საზჯანდაცვის პროფილური  კადრების  მომზადება/ გადამზადების საჭიროებების განსაზღვრა და  სასწავლო პროცესის  ორგანიზების ხელშეწყობა დაინტერესებულ სტრუქტურულ ერთეულებთან ერთობლივად;

ო) საზოგადოებრივი ჯანმრთელობის საკითხების ირგვლივ სახელმწიფო და არასამთავრობო ორგანიზაციებისთვის, საზოგადოებისათვის ინფორმაციის, რეკომენდაციების მიწოდების ორგანიზება კომპეტენციის ფარგლებში;
პ) ჰუმანიტარული მიზნით საქართველოს ბაზარზე დაშვების უფლების არმქონე ფარმაცევტული პროდუქტის დაშვების რეჟიმის გვერდის ავლით შემოტანის მიზნით  ნებართვის მოსაპოვებლად   საჭირო ღონისძიებების გატარების უზრუნველყოფა;

ჟ) კომპეტენციის ფარგლებში საკანონმდებლო წინადადებების მომზადება;

რ)კანონმდებლობით გათვალისწინებული სხვა უფლებამოსილებების განხორციელება;

მუხლი 3. დეპარტამენტის ხელმძღვანელობა
1. დეპარტამენტს ხელმძღვანელობს დეპარტამენტის უფროსი. 

2. დეპარტამენტის უფროსი ანგარიშვალდებულია ცენტრის  გენერალური დირექტორის და კურატორი მოადგილის წინაშე.

3. დეპარტამენტის უფროსი:

ა) ხელმძღვანელობს და წარმართავს დეპარტამენტის საქმიანობას;

ბ) წარმოადგენს დეპარტამენტს დაკისრებული უფლება-მოვალეობების განხორციელებისას;

გ) ზედამხედველობას და კოორდინაციას უწევს დეპარტამენტის სამმართველოების/განყოფილებების მუშაობას;

დ) ანაწილებს ფუნქციებს დეპარტამენტის სამმართველოებს/განყოფილებებსა და დეპარტამენტის თანამშრომლებს შორის, აძლევს მათ მითითებებსა და დავალებებს;

ე) თვალყურს ადევნებს და ზედამხედველობს დეპარტამენტის თანამშრომლების მიერ თავიანთი სამსახურებრივი მოვალეობების ჯეროვან შესრულებას;

ვ) აკონტროლებს გენერალური დირექტორის  ბრძანებების, მითითებების, დავალებების, გენერალური დირექტორის მოადგილეების დავალებების შესრულებას დეპარტამენტის თანამშრომელთა მიერ;

ზ) აკონტროლებს დეპარტამენტის თანამშრომელთა მიერ სამსახურებრივი და საშემსრულებლო დისციპლინის დაცვას;

თ) ავიზებს დეპარტამენტში მომზადებულ  დოკუმენტებს და წერილებს, ასევე, კომპეტენციის ფარგლებში ცენტრში მომზადებულ დოკუმენტებს;

ი) წარუდგენს გენერალურ დირექტორს და კურატორ მოადგილეს დეპარტამენტის მიერ გაწეული საქმიანობის შესახებ წლიურ ანგარიშს;

კ) ორგანიზებას უწევს დეპარტამენტის კომპეტენციის ფარგლებში დეპარტამენტის უფლებების განხორციელებასა და მოვალეობების შესრულებას, რისთვისაც წარუდგენს გენერალურ დირექტორს და კურატორ მოადგილეს წინადადებებს ცალკეული საკითხების მოწესრიგებისა და გადაწყვეტის თვალსაზრისით; 

ლ) წარუდგენს გენერალურ დირექტორს და კურატორ მოადგილეს წინადადებებს დეპარტამენტის შიდა სტრუქტურის, შტატების, მუშაობის ორგანიზაციის, დეპარტამენტის თანამშრომელთა წახალისების ან მათთვის დისციპლინური პასუხისმგებლობის დაკისრების შესახებ;

მ) შუამდგომლობს იმ სახსრების, მოწყობილობებისა და ინვენტარის გამოყოფაზე, რაც აუცილებელია დეპარტამენტის კომპეტენციის ფარგლებში დეპარტამენტის უფლებებისა და მოვალეობების შესასრულებლად; 

ნ) პერიოდულად ისმენს დეპარტამენტის თანამშრომლების ანგარიშს მათ მიერ გაწეული მუშაობის შესახებ;

ო) შუამდგომლობს დეპარტამენტის თანამშრომელთა კვალიფიკაციის ამაღლებისა და გადამზადების თაობაზე;

პ) ახორციელებს ამ დებულებითა და საქართველოს კანონმდებლობით განსაზღვრულ სხვა ფუნქციებს.

4. დეპარტამენტის უფროსის არყოფნის ან მის მიერ დეპარტამენტის უფროსის მოვალეობის შესრულების შეუძლებლობის შემთხვევაში დეპარტამენტის უფროსის უფლებამოსილებას ახორციელებს დეპარტამენტის უფროსის ერთ-ერთი მოადგილე, ხოლო მათი არყოფნის შემთხვევაში გენერალური დირექტორის ბრძანებით განსაზღვრული ერთ-ერთი სამმართველოს/განყოფილების უფროსი.

5. დეპარტამენტის უფროსის მოადგილე: 
ა) ასრულებს  გენერალური დირექტორის,  კურატორი მოადგილის  და დეპარტამენტის უფროსის დავალებებს;

ბ) ზედამხედველობს დეპარტამენტის თანამშრომელთა მიერ შრომის დისციპლინის დაცვასა და სამსახურებრივი მოვალეობების შესრულებას;

გ) ზედამხედველობს დეპარტამენტის თანამშრომელთა მიერ გენერალური დირექტორის,  კურატორი მოადგილის  და დეპარტამენტის უფროსის მიერ მიცემული დავალებების შესრულებას;

დ) ზედამხედველობს დეპარტამენტის სამმართველოებისა და განყოფილებების მიერ მათზე დაკისრებული ვალდებულებების შესრულებას; 

ე) დეპარტამენტის უფროსის არყოფნის შემთხვევაში, ასრულებს მის მოვალეობას;

ვ) ხელს აწერს და ავიზებს დეპარტამენტში მომზადებულ დოკუმენტებს, ასევე ავიზებს ცენტრის სტრუქტურული ქვედანაყოფების მიერ შემუშავებულ დოკუმენტებს;

ზ) ხელს აწერს და/ან ავიზებს გაწეული მომსახურების ან მიღებული საქონლის ინსპექტირებისა და მიღება-ჩაბარების აქტებს;
თ) ახორციელებს საქართველოს კანონმდებლობითა და ამ დებულებით მისთვის მინიჭებულ სხვა უფლებამოსილებებს.

6. დეპარტამენტის უფროსის მოადგილე, კანონმდებლობით დადგენილი წესით, მასზე დაკისრებული სამსახურებრივი ამოცანების შესრულებისათვის ანგარიშვალდებულია  დეპარტამენტის უფროსის,  გენერალური დირექტორის და კურატორი მოადგილის წინაშე.

7. დეპარტამენტის უფროსის მოადგილის არყოფნის ან მის მიერ დეპარტამენტის უფროსის მოადგილის მოვალეობის შესრულების შეუძლებლობის შემთხვევაში დეპარტამენტის უფროსის მოადგილის უფლებამოსილებას ახორციელებს დეპარტამენტის უფროსის მეორე მოადგილე, ხოლო მისი არყოფნის შემთხვევაში ცენტრის გენერალური დირექტორის  ბრძანებით განსაზღვრული ერთ-ერთი სამმართველოს/განყოფილების უფროსი.
8. დეპარტამენტში შემავალ სამმართველოს/განყოფილებას ხელმძღვანელობს სამმართველოს/განყოფილების უფროსი.

9. სამმართველოს/განყოფილების უფროსი:

ა) ხელმძღვანელობს სამმართველოს/განყოფილების საქმიანობას;

ბ) განიხილავს და  თანამშრომელთა შორის ანაწილებს სამმართველოში/განყოფილებაში შემოსულ დოკუმენტაციას;

გ) ანაწილებს მოვალეობებს სამმართველოს/განყოფილების თანამშრომელთა შორის, უზრუნველყოფს სამმართველოს/განყოფილების  მუშაობის ორგანიზაციას, პასუხისმგებელია  თანამშრომელთა მიერ სამსახურებრივი და საშემსრულებლო დისციპლინის დაცვაზე;

დ)კომპეტენციის ფარგლებში ავიზებს  სამმართველოში/განყოფილებში, ასევე, დეპარტამენტში და ან ცენტრში მომზადებულ  დოკუმენტების პროექტებს და წერილებს.

ე) ხელს აწერს და/ან ავიზებს გაწეული მომსახურების ან მიღებული საქონლის ინსპექტირებისა და მიღება-ჩაბარების აქტებს.

7. სამმართველოს/განყოფილების უფროსი სამმართველოს კომპეტენციის ფარგლებში უფლებების განხორციელებისა და მოვალეობების შესრულებისათვის ანგარიშვალდებულია დეპარტამენტის უფროსის და დეპარტამენტის უფროსის მოდგილის წინაშე. 

8. სამმართველოს/განყოფილების უფროსის არყოფნის ან მის მიერ სამმართველოს/განყოფილების უფროსის მოვალეობის შესრულების შეუძლებლობის შემთხვევაში, სამმართველოს/განყოფილების უფროსის უფლებამოსილებას ახორციელებებს ცენტრის გენერალური დირექტორის ბრძანებით განსაზღვრული  სამმართველოს/განყოფილების ერთ-ერთი თანამშრომელი ან დეპარტმენტის უფროსის ერთ-ერთი მოადგილე ან დეპარტამენტის უფროსი.
მუხლი 4. დეპარტამენტის ქვედანაყოფები და მათი კომპეტენციები
1.დეპარტამენტი მოიცავს შემდეგ ქვედანაყოფებს:

ა)  რეგიონული საქმიანობის კოორდინაციისა და საზოგადოებრივი ჯანდაცვის  სახელმწიფო პროგრამების მონიტორინგის სამმართველო;

ბ) საზოგადოებრივი ჯანდაცვის სახელმწიფო პროგრამების მართვისა და ანგარიშგების სამმართველო;

გ)  იმერეთის სამმართველო;

დ) აჭარის სამმართველო;

ე) ფოთის განყოფილება;

ვ) სამცხე–ჯავახეთის განყოფილება;

ზ) სამეგრელო–ზემო სვანეთის განყოფილება;

თ) კახეთის განყოფილება;

ი) გურიის განყოფილება;

კ) შიდა ქართლის განყოფილება;

ლ) რაჭა–ლაჩხუმ–ქვემო სვანეთის განყოფილება;

2. დეპარტამენტში  სამსახურს ეწევიან: 

ა) დეპარტამენტის უფროსი;

ბ)დეპარტამენტის უფროსის მოადგილე;

გ) სამმართველოს უფროსი;

დ) განყოფილების უფროსი;

ე)  მთავარი სპეციალისტი - მთავარი ფარმაცევტი.

ვ) მთავარი სპეციალისტი;

ზ) უფროსი სპეციალისტი;

თ) სპეციალისტი;
ი) დამხმარე სპეციალისტი.

3. დეპარტამენტში მუდმივ და არამუდმივ ამოცანათა შესასრულებლად შრომითი ხელშეკრულებით შეიძლება მიღებულ იქნეს შტატგარეშე თანამშრომელი.

4. დეპარტამენტის თანამშრომლებს კანონმდებლობით დადგენილი წესით თანამდებობაზე ნიშნავს და თანამდებობიდან ათავისუფლებს გენერალური დირექტორი.

5. დეპარტამენტის თანამშრომელთა უფლებები და მოვალეობები განისაზღვრება ამ დებულებით, ცენტრის დებულებით, ცენტრის გენერალური დირექტორის ბრძანებით დამტკიცებული სამუშაოთა აღწერილობით   და საქართველოს კანონმდებლობით.

6. დეპარტამენტის საშტატო რიცხოვნობა განისაზღვრება ცენტრის საშტატო განრიგით, რომელსაც კანონმდებლობით დადგენილი წესით ამტკიცებს ცენტრის გენერალური დირექტორი.

7.   საზოგადოებრივი ჯანდაცვის სახელმწიფო პროგრამების მართვისა და ანგარიშგების სამმართველოს ფუნქციებია: 
 ა) სახელმწიფო პროგრამების დიზაინის, შინაარსისა და მათი ბიუჯეტების პროექტების შემუშავებაში მონაწილეობა ცენტრის პროფილურ სამსახურებთან ერთად, საჭიროების შემთხვევაში, სახელმწიფო პროგრამებში ცვლილებების და დამატებების შესტანად შესაბამისი პროექტების მომზადება კომპეტენციის ფარგლებში; 
ბ) სახელმწიფო პროგრამების შესრულების ანალიზის და ანგარიშის მომზადება, მეთოდური ხასიათის საკითხებზე წერილების პროექტის მომზადება;

გ) სახელმწიფო შესყიდვების გეგმის პროექტის მომზადებაში მონაწილეობა კომპეტენციის ფარგლებში;

დ) სახელმწიფო პროგრამების ფარგლებში, შესასყიდი მომსახურების/საქონლის სპეციფიკაციებისა და რაოდენობების თაობაზე ინფორმაციის გამოთხოვა შესაბამისი პროფილური სამსახურებიდან, პროგრამის მიმწოდებელი დაწესებულებებიდან, ხოლო იმ სახელმწიფო პროგრამებზე, რომელთა ფორმატი (მ.შ. საბიუჯეტო გათვლები) სრულად შემუშავებულია და/ან დაკორექტირებულია სამინისტროს მიერ, შესაბამისი ინფორმაციის (საქონლისა და მომსახურების დეტალური აღწერილობა, შესასყიდი საქონლისა და მომსახურების საპროგნოზო რაოდენობები და ფასები, რომელზე დაყრდნობითაც მოხდა წლიური საბიუჯეტო პარამეტრების გაანგარიშება) გამოთხოვა სამინისტროდან ;

ე) სახელმწიფო პროგრამების მიხედვით განსახორციელებელი სახელმწიფო შესყიდვების პროცედურებში მონაწილეობა კომპეტენციის ფარგლებში;

ვ) სახელმწიფო პროგრამების მიხედვით გაფორმებული/გასაფორმებელი ხელშეკრულებების ფარგლებში გაწეული მომსახურების სტატისტიკური და ფინანსური ანგარიშგებისათვის საჭირო მონაცემების მიღების მიზნით, საანგარიშგებო ფორმებისა და მათი შევსების ინსტრუქციის (გაიდლაინებს) მომზადება, სამინისტროსთან შესათანხმებლად;

ზ) სახელმწიფო პროგრამების ფარგლებში გაწეული მომსახურების ინსპექტირების პროცესში მონაწილეობა;

თ) პროვაიდერი დაწესებულებების მეთოდური დახმარება საანგარიშგებო ფორმების შევსებასთან დაკავშირებით;

ი) სახელმწიფო პროგრამების ფარგლებში შესყიდული საქონლის (გარდა იმუნიზაციის პროგრამის ფარგლებში ვაქცინების, ცივი ჯაჭვის ინვენტარის და სხვა საქონლისა) განაწილება პროგრამული სერვისის მიმწოდებლებზე; 
კ) სახელმწიფო პროგრამების მიმწოდებელი დაწესებულებებიდან საანგარიშგებო დოკუმენტების მიღება;

ლ) სახელმწიფო პროგრამების შესრულების ყოველთვიური, კვარტალური, წლიური ანგარიშების მომზადებაში მონაწილეობა;

8. რეგიონული საქმიანობის კოორდინაციისა და საზოგადოებრივი ჯანდაცვის  სახელმწიფო პროგრამების მონიტორინგის სამმართველოს ფუნქციებია: 
ა) დეპარტამენტის რეგიონული ლაბორატორიების კოორდინაცია, ლუგარის საზოგადოებრივი ჯანდაცვის კვლევითი ცენტრის მეთოდური ხელმძღვანელობით და კოორდინაცით;
ბ) დეპარტამენტის რეგიონული სამმართველოებისა და განყოფილებების ეპიდემიოლოგიური საქმიანობის კოორდინაცია, გადამდებ დაავადებათა დეპარტამენტის მეთოდური ხელმძღვანელობით;
გ) საზოგადოებრივი ჯანდაცვის სახელმწიფო პროგრამების სერვისის მიმწოდებელი დაწესებულებების მონიტორინგის გეგმის შემუშავება და განხორციელება;
დ) სახელმწიფო პროგრამების ფარგლებში საზოგადოებრივი ჯანდაცვის მუნიციპალური/საქალაქო სამსახურების მონიტორინგის კოორდინაცია და სუპერვიზია;
ე) საზოგადოებრივი ჯანდაცვის სახელმწიფო პროგრამების ფარგლებში შესყიდული საქონლის მიღებისა და ინსპექტირების პროცესში მონაწილეობა, საფინანსო-ეკონომიკური დეპარტამენტის მეთოდური ხელმძღვანელობით;
9. იმერეთის და აჭარის სამმართველოების;  ფოთის, სამცხე–ჯავახეთის, სამეგრელო–ზემო სვანეთის, კახეთის,გურიის, შიდა ქართლის და რაჭა–ლაჩხუმ–ქვემო სვანეთის განყოფილებების ფუნქციებია:

ა) საზოგადოებრივი ჯანდაცვის მუნიციპალური, ცენტრებისათვის  მეთოდური სახელმძღვანელო  რეკომენდაციების მომზადება და ადგილებამდე დაყვანის ორგანიზება;

ბ) საზოგადოებრივი ჯანმრთელობის სფეროში, სახელმწიფო პროგრამით გათვალისწინებული ღონისძიებების  განხორციელების  ხელშეწყობა;

გ) ეპიდემიოლოგიური საქმიანობის კოორდინაცია და მართვა, ცენტრის გადამდებ დაავადებათა დეპარტამენთან აქტიური თანამშრომლობით; კერძოდ: 
· სავალდებულო აღრიცხვას დაქვემდებარებული დაავადებების ეპიდკვლევების ხელშეწყობა;
· ეპიდსაწინააღმდეგო ღონისძიებების განხორციელების ორგანიზების უზრუნველყოფა;
· განსაკუთრებით საშიში და მათთან გათანაბრებული ინფექციების კერებში ეპიზოოტოლოგიური, ენტომოლოგიური და ეპიდემიოლოგიური კვლევების ადგილებზე განხორციელების ორგანიზება; 

· საზჯანდაცვის მუნიციპალური ცენტრებიდან სახელმწიფო პროგრამების მიმდინარეობა/შესრულების შესახებ წარმოდგენილი ინფორმაციის/ანგარიშების ხარისხის პირველადი შეფასება და მონიტორინგის უზრუნველყოფა;
· ეპიდემიოლოგიური,, ჰიგიენური და სანიტარიული ნორმებისა და სტანდარტების შემუშავებაში მონაწილეობა;
· იმუნოპროფილაქტიკის დაგეგმვის ხელშწყობა რეგიონულ დონეზე, ლოჯისტიკური უზრუნველყოფა და განხორციელებისმონიტორინგი და შეფასება; 

დ) ცხოვრების ჯანსაღი წესის ორგანიზება და განხორციელების ხელშეწყობა,  ცენტრის არაგადამდებ დეპარტამენტთან მჭიდრო თანამშრომლობით; 

ე) სამედიცინო სტატისტიკის წარმოების ხელშეწყობა - სამედიცინო სტატისტიკური ინფორმაციის შეგროვება, წარმოების ხარისხის ვიზუალური ანალიზი და სტატისტიკის დეპარტამენტისათვის მიწოდების ორგანიზება;
ვ) ლაბორატორიული საქმიანობის განხორციელება  რიჩარდ ლუგარის სახელობის საზოგადოებრივი ჯანმრთელობის ცენტრთან თანამშრომლობით, მისი პირდაპირი სუპერვიზიისა და მითითებების შესაბამისად, რომელიც მოიცავს: 

· მაღალტექნოლოგიური ლაბორატორიული კვლევების წარმოებას;

· განსაკუთრებით საშიში და მასთან გათანაბრებული ინფექციების  ლაბორატორიული დიაგნოსტიკა – ბაქტერიოლოგიური, სეროლოგიური, მოლეკულური.  ლაბორატორიების   ორგანიზების და ფუნქციონირების ხელშეწყობას; 

· განსაკუთრებით საშიშ ინფექციებთან დაკავშირებულილაბორატორიული კვლევებისა და ლაბორატორიების ბიოლოგიური უსაფრთხოების უზრუნველყოფას; 

· საერთაშორისო სამეცნიერო პროექტების ფარგლებში ლაბორატორიული კვლევების ჩატარებას, შესაბამისი სტატიებისა  და კვლევების შედეგების პუბლიკაციას;

· სემინარების,  კონფერენციების,  სამუშაო შეხვედრების, ტრენინგების ორგანიზებას;

· სპეციალური ოპერაციული პროცედურების შემუშავებასა და დანერგვას;

· ლაბორატორიული კვლევების სტანდარტების შემუშავებასა და განფასებას;

· შესყიდვებისა და ლოჯისტიკური ღონისძიებების დაგეგმვასა და განხორციელებაში მონაწილეობას;
ზ) ბიოლოგიური უსაფრთხოების უზრუნველყოფაში ცენტრის ადგილობრივი სტრუქტურული ერთეულებისს მონაწილეობის უზრუნველყოფა;
თ) საზოგადოებრივი ჯანმრთელობის საკითხების ირგვლივ სახელმწიფო და არასამთავრობო ორგანიზაციებისთვის,  ინფორმაციის და  რეკომენდაციების მიწოდება კომპეტენციის ფარგლებში;

ი) საზოგადოებრივი ჯანდაცვის პროფილური კადრების მომზადება – გადამზადების ორგანიზაცია, უწყვეტი განათლების სისტემაში ჩართვის, საგანმანათლებლო პროგრამების, სამეცნიერო-კვლევითი სამუშაოების ხელშეწყობა ;

კ) პარტნიორული ურთიერთობების გაღრმავება ადგილობრივი თვითმმართველობის ორგანოებთან; 

ლ) ჯანმრთელობის გაუმჯობესების  ძირითადი სამიზნეების ინტეგრაცია ადგილობრივი მოსახლეობის კულტურის, განათლების, ტრადიციებისა და უნარ-ჩვევების მიხედვით და რეკომენდაციების შემუშავება მუნიციპალურ პროგრამებსა და ღონისძიებებში შესატყვისი სერვისების, ინტერვენციების, საგანმანათლებლო პროგრამების  გათვალისწინებისათვის.

მ) 
ეროვნული და საერთაშორისო ანგარიშგებისათვის მასალების მომზადება; 
საერთაშორისო ორგანიზაციებსა და პროფესიულ გაერთიანებებთან, აკადემიური წრეების წარმომადგენლებსა და ექსპერტებთან, არასამთავრობო ორგანიზაციებთან თანამშრომლობა და მათი თანამონაწილეობის შეძლებისდაგვარად უზრუნველყოფა;

10. მთავარი სპეციალისტი - ფარმაცევტის ფუნქციებია:
ა) ჰუმანიტარული მიზნით საქართველოს ბაზარზე დაშვების უფლების არმქონე ფარმაცევტული პროდუქტის დაშვების რეჟიმის გვერდის ავლით შემოტანის მიზნით  ნებართვის მოსაპოვებლად   საჭირო ღონისძიებების გატარების უზრუნველყოფა;
ბ) სახელმწიფო პროგრამების ფარგლებში მიღებული ფარმაცევტული საქონლის ინსპექტირებაში მონაწილეობა;

გ) ფარმაცევტული საქონლის ჩამოწერა/განადგურების მიზნით ცენტრის საინვენტარიზაციო კომისიაში მონაწილეობა;

